吉祥經
現代李榮熙譯
    如是我聞。一時佛住舍衛國祗陀園給孤獨精舍。時已夜深，有一天神，殊勝
光明，遍照園中，來至佛所，恭敬禮拜，站立一旁，以偈白佛言：
　　衆天神與人，渴望得利益，思慮求幸福，請示最吉祥。
世尊如是答言：
　　勿近愚癡人，應與智者交，尊敬有德者，是爲最吉祥。
　　居住適宜處，往昔有德行，置身于正道，是爲最吉祥。
　　多聞工藝精，嚴持諸禁戒，言談悅人心，是爲最吉祥。
　　奉養父母親，愛護妻與子，從業要無害，是爲最吉祥。
　　佈施好品德，幫助衆親眷，行爲無暇疵，是爲最吉祥。
    邪行須禁止，克己不飲酒，美德堅不移，是爲最吉祥。
    恭敬與謙讓，知足並感恩，及時聞教法，是爲最吉祥。
    忍耐與順從，得見衆沙門，適時論信仰，是爲最吉祥。
    自製淨生活，領悟八正道，實證涅盤法，是爲最吉祥。
    八風不動心，無憂無污染，寧靜無煩惱，是爲最吉祥。
    依此行持者，無往而不勝，一切處得福，是爲最吉祥。
